
It-trasferiment transkonfinali tas-sedi tal-kumpaniji

Rizoluzzjoni tal-Parlament Ewropew tat-2 ta' Frar 2012 b’rakkomandazzjonijiet lill-
Kummissjoni dwar I-14-il direttiva dwar il-ligi tal-kumpaniji rigward it-trasferiment
transkonfinali tas-sedi tal-kumpaniji (2011/2046(INI))

I1-Parlament Ewropew,

wara li kkunsidra I-Artikolu 225 tat-Trattat dwar il-Funzjonament tal-Unjoni Ewropea,
wara li kkunsidra I-Artikoli 50 u 54 tat-Trattat dwar il-Funzjonament tal-Unjoni Ewropea,

wara li kkunsidra I-Komunikazzjoni tal-Kummissjoni tal-21 ta’ Mejju 2003 dwar “L-
Immodernizzar tal-Ligijiet tal-Kumpaniji u t-Titjib tal-Governanza tal-Kumpaniji fl-Unjoni
Ewropea - Pjan biex nimxu ‘1 quddiem” (COM(2003)0284),

wara li kkunsidra I-komunikazzjoni tal-Kummissjoni tat-3 ta” Marzu 2010 bit-titolu:

‘Europa 2020 — Strategija ghal tkabbir intelligenti, sostenibbli u inklussiv’
(COM(2010)2020),

wara li kkunsidra I-komunikazzjoni tal-Kummissjoni tas-27 ta’ Ottubru 2010 bit-titolu
“Lejn Att dwar is-Suq Uniku - Ghal ekonomija so¢jali tas-suq kompetittiva hafna -
50 proposta biex intejbu I-hidma, in-negozju u l-iskambji ma’ xulxin” (COM(2010)0608),

wara li kkunsidra I-komunikazzjoni tal-Kummissjoni tat-13 ta’ April 2011 intitolata “L-Att
dwar is-Suq Uniku - Tnax-il xprun sabiex jigi stimulat it-tkabbir u r-rinfurzar tal-fidu¢ja -
‘Flimkien ghal tkabbir gdid””(COM(2011)0206),

wara li kkunsidra r-Regolament (KE) Nru 2157/2001 tal-Kunsill tat-8 ta” Ottubru 2001
dwar I-Istatut ta’ kumpanija Ewropea (SE)?,

wara li kkunsidra d-Direttiva Nru 2001/86/KE tal-Kunsill tat-8 ta” Ottubru 2001 li
tissupplimenta I-istatut ta’ kumpanija Ewropea fir-rigward tal-involviment tal-impjegati?,

wara li kkunsidra d-Direttiva Nru 2005/56/KE tal-Parlament Ewropew u tal-Kunsill tas-26
ta’ Ottubru 2005 dwar mergers transkonfinali ta’ kumpaniji b’responsabilita limitata®,

wara li kkunsidra s-sentenzi tal-Qorti tal-Gustizzja fil-kawzi Daily Mail*, Centros®,
Uberseering®, Inspire Art’, SEVIC Systems® , Cadbury Schweppes® u Cartesio?,

wara li kkunsidra r-Rizoluzzjoni tieghu tal-4 ta’ Lulju 2006 dwar l-izviluppi ricenti u 1-
prospetti fir-rigward tal-ligi tal-kumpanniji®,

wara li kkunsidra r-Rizoluzzjoni tieghu tal-25 ta’ Ottubru 2007 dwar il-Kumpanija Privata
Ewropea u |-Erbatax-il Direttiva dwar il-Ligi tal-Kumpaniji dwar it-trasferiment tas-sede
tal-kumpanij*a,

wara li kkunsidra r-Rizoluzzjoni tieghu tad-19 ta’ Frar 2009 dwar I-applikazzjoni tad-
Direttiva 2002/14/KE li tistabbilixxi qafas generali dwar 1-informazzjoni u I-konsultazzjoni
tal-impjegati fil-Komunita Ewropea °,

wara li kkunsidra r-Rizoluzzjoni tieghu tal-10 ta’ Marzu 2009 b’rakkomandazzjonijiet lill-
Kummissjoni dwar it-trasferiment transkonfinali tal-uffi¢¢ju registrat ta” kumpanija®,

wara li kkunsidra r-Rizoluzzjoni tieghu tat-23 ta> Novembru 2010 dwar aspetti tad-dritt
¢ivili, tad-dritt kummercjali, tad-dritt tal-familja u tad-dritt internazzjonali privat tal-Pjan ta’
Azzjoni li jimplimenta |-Programm ta’ Stokkolma’,

wara li kkunsidra I-Artikoli 42 u 48 tar-Regoli ta’ Procedura tieghu,

wara li kkunsidra r-rapport tal-Kumitat ghall-Affarijiet Legali u I-opinjoni tal-Kumitat
ghall-Impjiegi u I-Affarijiet Socjali (A7-0008/2012),

billi I-Artikoli 49 u 54 tat-Trattat dwar I-Unjoni Ewropea jiggarantixxu I-liberta tal-
istabbiliment tal-kumpaniji u I-azjendi kollha; billi I-migrazzjoni transkonfinali tal-
kumpaniji hija fost I-elementi kru¢jali fit-tlestija tas-suq intern, billi ghandha tittiched nota
tan-nuqqas ta’ konsistenza fil-legizlazzjoni fil-qasam tat-trasferiment u I-pro¢eduri ta’
trasferiment tas-sede, dik irregistrata jew dik reali, ta’ kumpanija jew ditta ezistenti rregolata
mid-dritt nazzjonali minn Stat Membru lejn Stat Membru iehor fi hdan is-suq uniku, Kif
ukoll tar-riskji relatati fir-rigward tal-impjiegi, flimkien mad-diffikultajiet amministrattivi, I-
ispejjez iggenerati, l-implikazzjonijiet so¢jali u n-nuqqas ta' certezza legali;

billi I-maggoranza tal-partecipanti fil-konsultazzjoni pubblika li ghalget fil-

15 ta’ April 2004 kienu favorevoli ghall-adozzjoni tad-direttiva tal-ligi tal-kumpaniji dwar
it-trasferimenti tas-sedi tal-kumpaniji;

billi meta jitgiesu d-disparitajiet tar-rekwiziti imposti mill-Istati Membri ghall-migrazzjoni
tal-kumpaniji, is-sentenza tal-Qorti tal-Gustizzja kkonfermat il-htiega ta’ skema
armonizzata li tirregola t-trasferiment transkonfinali tas-sedi tal-kumpaniji;

billi 1-Qorti tal-Gustizzja ma pprovditx il-kjarifika necessarja fir-rigward tat-trasferiment
tas-sede ta' kumpanija fis-sentenza taghha Cartesio kif mistenni mill-Kummissjoni fil-

valutazzjoni tal-impatt tal-2007 taghha;

billi huma I-legizlaturi u mhux il-Qorti tal-Gustizzja li ghandhom jistabbilixxu, fuq il-bazi
tat-Trattat, il-mizuri rilevanti sabiex titwettaq il-liberta ta” kumpanija li tittrasferixxi s-sede
taghha;

billi, minhabba d-dikjarazzjoni tal-Kummissjoni fil-valutazzjoni tal-impatt taghha tal-2007
li “l-ghazla ta' ‘ebda azzjoni’ tidher aktar proporzjonata peress li mhijiex mehtiega aktar
azzjoni tal-UE”?, il-mobilita tal-kumpaniji ghadha tinvolvi pizijiet amministrattivi kbar kif
ukoll spejjez socjali u fiskali;

billi I-valutazzjoni tal-impatt tal-Kummissjoni tal-2007 ma tkoprix I-implikazzjonijiet fuq il-
politiki so¢jali u tal-impjiegi, bl-e¢cezzjoni tal-partecipazzjoni tal-haddiema;

billi jehtieg li ma jithalliex isir l-abbuz ta' uffi¢¢ji b’kaxxa postali biss u kumpaniji ghall-
apparenza (shell companies), mahsuba biex iduru ma’ kundizzjonijiet legali, so¢jali u
fiskali;

billi t-trasferiment ta’ sede ta’ kumpanija ghandu jkun newtrali mil-lat fiskali ;

billi t-trasferiment tas-sede ghandu jzomm il-kontinwita tal-personalita legali tal-kumpanija
jew ditta kkoncernata, bil-ghan li jigi zgurat li din tiffunzjona sewwa;

billi t-trasferiment m’ghandux jaffettwa d-drittijiet ta’ dawk interessati (azzjonisti
minoritarji, impjegati u kredituri) li joriginaw mit-trasferiment;

billi I-procedura ta’ trasferiment ghandha tkun regolata b’regoli stretti ghal dik li hi
trasparenza u informazzjoni ghal dawk interessati qabel ma jsir it-trasferiment;

billi d-drittijiet ta’ involviment tal-impjegati huma ta' importanza kbira waqt it-trasferiment
tas-sede ta' kumpanija;

billi ghandha tkun zgurata 1-koerenza tal-pro¢eduri ta' involviment tal-impjegati bejn id-
dispozizzjonijiet legali differenti li hemm fid-direttivi tal-ligi tal-kumpaniji;

Jitlob lill-Kummissjoni tissottometti malajr abbazi tal-Artikolu 50(1) u (2)(g) tat-Trattat tal-
Funzjonament tal-Unjoni Ewropea, proposta ghal direttiva dwar it-trasferiment
transkonfinali tas-sedi ta' kumpanija, skont ir-rakkomandazzjonijiet dettaljati stipulati fl-
Anness mehmuz;

Jikkonferma li r-rakkomandazzjonijiet jirrispettaw il-principji ta' solidarjeta u d-drittijiet
fundamentali;

Jikkunsidra li I-proposta mitluba m'ghandhiex implikazzjonijiet finanzjarji;

Dokument ta’ hidma tal-persunal tal-Kummissjoni: Dokument ta’ Hidma tal-Persunal tal-
Kummissjoni, Valutazzjoni tal-impatt dwar id-Direttiva dwar it-trasferiment transkonfinali ta' ufficcju
registrat, SEC (2007) 1707, punt 3.5.2, pp. 24-25.

Dokument ta’ hidma tal-persunal tal-Kummissjoni: Dokument ta’ Hidma tal-Persunal tal-
Kummissjoni, Valutazzjoni tal-impatt dwar id-Direttiva dwar it-trasferiment transkonfinali ta' ufficcju
registrat, SEC (2007)1707, punt 6.2.4, p. 39.



4.  Jaghti istruzzjonijiet lill-President tieghu biex jghaddi din ir-rizoluzzjoni u r-
rakkomandazzjonijiet dettaljati annessi maghha lill-Kummissjoni u lill-Kunsill kif ukoll lill-
parlamenti u I-gvernijiet tal-Istati Membri.



ANNESS

RAKKOMANDAZZJONIJIET DETTALJATI DWAR IL-KONTENTUT TAL-PROSPOSTA
MITLUBA

Rakkomandazzjoni 1 (dwar I-ambitu tad-direttiva li ghandha tigi adottata)

Id-direttiva ghandha tapplika ghal kumpaniji b'responsabbilta limitata skont it-tifsira tal-
Artikolu 2, punt 1 tad-Direttiva 2005/56/KE.

L-ambitu taghha ghandu jaghmel provvediment ghal soluzzjoni f’lokha ghall-kwistjoni ta’
separazzjoni bejn l-uffic¢ju rregistrat u s-sede amministrattiva ta’ kumpanija.

Rakkomandazzjoni 2 (l-effetti ta' trasferiment transkonfinali

Id-direttiva ghandha tippermetti li I-kumpaniji jezercitaw id-dritt taghhom ta' stabbiliment
b'migrazzjoni lejn Stat Membru ospitanti minghajr ma jitilfu |-personalita legali taghhom izda
billi jeqilbu ghal kumpanija rregolata bil-ligi tal-kumpaniji tal-Istat Membru ospitanti mnghajr ma
jkollhom ixolju.

It-trasferiment m’ghandux jahrab il-kundizzjonijiet legali, so¢jali, fiskali.

It-trasferiment ghandu jidhol fis-sehh fid-data tar-registrazzjoni fl-Istat Membru ospitanti. Mid-
data ta' registrazzjoni fl-Istat Membru ospitanti, il-kumpanija ghandha tkun regolata mil-
legizlazzjoni ta' dak I-Istat.

It-trasferiment m'ghandux jaffettwa r-relazzjonijiet legali ma' partijiet terzi.

It-trasferiment ghandu jkun fiskalment newtrali skont id-dispozizzjoni tad-Direttiva 90/434/KEE!
Rakkomandazzjoni 3 (dwar trasparenza u informazzjoni qabel id-decizjoni ta’ trasferiment)

Il-manigment jew bord ta' kumpanija li jkun qged jippjana trasferiment ghandu jkollu jfassal
rapport u proposta ta' trasferiment. Qabel ma I-manigment jiddeciedi dwar ir-rapport u l-proposta
ta' trasferiment, ir-rapprezentanti tal-impjegati, jew, fil-kaz li ma jkunx hemm rapprezentanti, 1-
impjegati nfushom ghandhom jigu infurmati u kkonsultati dwar it-trasferiment propost skont kif
mifhum mill-Artikolu 4 tad-Direttiva 2002/14/KE?.

Ir-rapport ghandu jkun pprezentat lill-azzjonisti u lir-rapprezentanti tal-impjegati, jew, fil-kaz li
ma jkunx hemm rapprezentanti, I-impjegati nfushom.

Ir-rapport ghandu jiddeskrivi u jiggustifka l-aspetti ekonomici, legali u so¢jali tat-trasferiment u
jispjega I-konsegwenzi tieghu ghall-azzjonisiti, il-kredituri u l-impjegati li jistghu jezaminaw ir-
rapport matul perjodu specifiku li ma jistax ikun angas minn xahar jew aktar minn tliet xhur gabel

Id-Direttiva tal-Kunsill 90/434/KEE tat-23 ta' Lulju 1990 dwar is-sistema komuni tat-tassazzjoni li tapplika
ghall-inkorporazzjonijiet [fuzjonijiet], id-divizjonijiet, it-trasferimenti ta’ I-attivi u |-iskambji ta’ I-ishma i
jirrigwardaw il-kumpaniji ta' Stati Membri differenti (GU L 225, 20.8.1990, p. 1)

Id-Direttiva 2002/14/KE tal-Parlament Ewropew u tal-Kunsill tal-11 ta' Marzu 2002 li tistabbilixxi struttura
generali sabiex tinforma u tikkonsulta lil haddiema fil-Komunita Ewropea (GU L 80, 23.3.2002, p. 29).



id-data tal-laqgha tal-azzjonisti ghall-approvazzjoni tat-trasferiment.

Il-proposta ta’ trasferiment ghandha tinkludi:

@ il-forma legali, I-isem u l-uffic¢ju registrat tal-kumpanija fl-Istat Membru tad-domicilju;

(b) il-forma legali, I-isem u l-uffic¢ju rregistrat tal-kumpanija fl-Istat Membru ospitanti;

(© iI-m_emo_randum u l-artikoli ta’ assocjazzjoni previsti ghall-kumpanija fl-Istat Membru
ospitanti;

(d) I-iskeda prevista ghat-trasferiment;

(e) id-data li minnha t-tranzazzjonijiet tal-kumpanija li bi hsiebha titrasferixxi s-sede ghal

ragunijiet ta’ kontabilita se jitqiesu bhala stabbiliti fl-Stat Membru ospitanti;

()] I-informazzjoni ddettaljata dwar it-trasferiment tal-amministrazzjoni ¢entrali jew tal-post
ewlieni tan-negozju;

(9) id-drittijiet garantiti ghall-azzjonisti tal-kumpanija, I-impjegati u I-kredituri jew il-mizuri
relevanti proposti u I-indirizz fejn I-informazzjoni kollha dwar dan jistghu jinkisbu bla
hlas;

(h)  jekk il-kumpanija hija mmaniggjata fuq il-bazi tal-partec¢ipazzjoni tal-haddiema u jekk il-
legizlazzjoni nazzjonali tal-Istat Membru ospitanti ma timponiex skema bhal din, ghandha
tigi ddeterminata I-informazzjoni dwar il-proceduri li permezz taghhom jigu determinati I-
arrangamenti ghall-parte¢ipazzjoni tal-haddiema.

Ir-rapport u I-proposta tat-trasferiment ghandha tigi pprezentata lill-azzjonisti u lir-rapprezentanti
tal-haddiema tal-kumpanija ghal ezami f’perjodu xieraq qabel id-data tal-laqgha generali tal-
kumpanija ghall-azzjonisti.

It-trasferiment ghandu jkun ippubblikat skont id-dispozizzjonijiet tad-Direttiva 2009/101/KE™.
Rakkomandazzjoni 4 (dwar deciijoni tal-laggha generali tal-azzjonisti)

ll-laqgha generali tal-azzjonisti ghandha tapprova 1-proposta tat-trasferiment bi gbil mal-
formalitajiet stipulati u bil-maggoranza mehtiega biex jigu emendati I-memorandum u l-artikoli
tal-assocjazzjoni skont il-legizlazzjoni applikabbli ghall-kumpanija fl-1stat Membru tad-domicilju
taghha.

Jekk il-kumpanija tkun immaniggjata fuq il-bazi tal-partecipazzjoni tal-haddiema, il-laqgha
generali tal-azzjonisti tista’ taghmel kundizzjoni li t-twettiq tat-trasferiment ikun jiddependi mill-
fatt li hija tapprova b’mod c¢ar l-arrangamenti ghall-partecipazzjoni tal-haddiema.

L-Istatt Membri ghandhom ikunu jistghu jadottaw dispozizzjonijiet mahsuba biex jizguraw il-
protezzjoni xierqa ghall-azzjonisti minoritarji li jopponu t-trasferiment, perezempju, id-dritt li

! Id-Direttiva Nru 2009/101/KE tal-Parlament Ewropew u tal-Kunsill tas-16 ta' Settembru 2009 dwar il-
koordinazzjoni ta’ salvagwardji li, ghall-protezzjoni tal-interessi ta’ membri u ohrajn, huma mehtiega
mill-Istati Membri minn kumpanniji fis-sens tat-tieni paragrafu tal-Artikolu 48 tat-Trattat, bil-ghan li
taghmel dawn is-salvagwardji ekwivalenti (GU L 258, 1.10.2009, p. 11).



jirtiraw mill-kumpanija, skont il-legizlazzjoni applikabbli fl-Istat Membru tad-domicilju taghha.
Rakkomandazzjoni 5 (dwar il-verifika tal-legalita tat-trasferiment)

L-Istat Membru tad-domicilju ghandu jivverifika I-legalita tal-pro¢edura tat-trasferiment skont il-
legizlazzjoni tieghu.

L-awtorita kompetenti identifikata mill-1stat Membru tad-domicilju ghandha tohrog certifikat li
jiddikjara b’mod konkluziv li I-atti u I-formalitajiet kollha mehtiega jkunu twettqu gabel it-
trasferiment.

I¢-certifikat, kopja tal-memorandum u l-artikoli tal-asso¢jazzjoni previsti ghall-kumpanija fl-1stat
Membru ospitanti u kopja tal-proposta tat-trasferiment ghandhom jigu pprezentati f’perjodu ta’
zmien xieraq lill-entita responsabbli ghar-registrazzjoni fl-Istat Membru ospitanti. Dawn id-
dokumenti ghandhom ikunu suffi¢jenti biex jippermettu li I-kumpanija tigi rregistrata fl-Istat
Membru ospitanti. L-awtorita kompetenti ghar-registrazzjoni fl-Istat Membru ospitanti ghandha
tivverifika li I-kundizzjonijiet sostantivi u formali ghat-trasferiment huma ssodisfati, inkluz li r-
rekwiziti stipulati fl-Istat Membru ospitanti rigward I-informazzjoni ta’ tali kumpanija jkunu
sodisfatti.

L-awtorita kompetenti fl-Istat Membru ospitanti ghandha immedjatament tavza 1-awtorita
korrispondenti fl-Istat Membru tad-domicilju dwar ir-registrazzjoni. Wara li jsir dan, I-awtorita tal-
Istat Membru tad-domicilju ghandha tnehhi I-kumpanija mir-registru.

Sabiex ikunu mharsa partijiet terzi, ir-registrazzjoni fl-Istat Membru ospitanti u t-tnehhija mir-
registru tal-Istat Membru tad-domicilju ghandhom jigu ppubblikati adegwatament.
Rakkomandazzjoni 6 (dwar miZuri ta' protezzjoni)

Kwalunkwe kumpanija li kontriha jittiehdu pro¢edimenti ta' xoljiment, likwidazzjoni, insolvenza
jew sospensjoni ta’ pagamenti jew procedimenti simili ohra, m’ghandhiex tithalla taghmel
trasferiment transkonfinali tas-sede.

Minhabba ragunijiet ta’ procedimenti legali jew amministrattivi li jkunu ghaddejjin u li jkunu
bdew qabel it-trasferiment tas-sede, il-kumpanija ghandha titqies li jkollha 1-ufficcju registrat
taghha fl-Istat Membru tad-domicilju. Kredituri ezistenti ghandhom ikollhom dritt ghal depozitu
ta' garanzija.

Rakkomandazzjoni 7 (dwar id-drittijiet tal-impjegati)

Id-drittijiet ta’ partecipazzjoni tal-impjegati ghandhom jitharsu matul it-trasferiment. Bhala
prin¢ipju, dawn ghandhom ikunu regolati mil-legizlazzjoni tal-Istat Membru ospitanti.

Madankollu, il-legizlazzjoni tal-Istat Membru ospitanti m’ghandhiex tkun applikabbli:

@) jekk ma tipprevedix tal-angas I-istess livell ta' partecipazzjoni daqgs dik applikabbli fl-Istat
Membru ta' domicilju, jew

(b)  jekk ma taghtix lill-impjegati ta' stabbilimenti tal-kumpanja li jinsabu fi Stati Membri
ohrajn l-istess drittijiet ta' partecipazzjoni bhal dawk li kellhom gabel it-trasferiment.

Barra minn hekk, id-dispozizzjonijiet legizlattivi dwar id-drittijiet tal-impjegati ghandhom ikunu
jagblu mal-acquis.



